
Tingarbeiðið byrjar 
aftur í næstu viku
Løgtingið er enn í jólafrí, men longu í næstu viku byrjar tingarbeiðið aftur

Árni Gregersen

Vanligt er, at formliga pol­
itiska arbeiðið liggur stilt 
langt út í januar. Soleiðis er 
eisini í ár, men longu 17. janu­
ar er fyrsti tingfundurin í 
nýggja árinum.

Alt bendir á, at hetta 
verður eitt strævið ár hjá 
løgtingspolitikarunum, tí 
tað liggur í kortunum, at ein 
hópur av  stórmálum verða 
løgd fytri tingið í hesi ting­
setuni.

Seinasti dagur at lata 
tinginum uppskot, sum 
skulu samtykkjast í hesi 
tingsetuni er 28. februar. 
Um okkurt mal kemur fyri 
seinni, so hendir tað bert um 
tingið loyvir a víkja frá tíðar­
freistunum.

– At tingið hevur eitt sind­
ur av frí fyrst í januar, hong­
ur helst saman við, at teir 
gomlu hava hildið, at tað er 
skilagott, at poltikkararnir 
ikki ganga uppat hvørjum 
øðrum alla tíðina, sigur Páll 
á Reynatúgvu, tingformaður.

Hann hevur ikki endaliga 
kallað tingið saman enn, men 
metir, at fyrsti tingfundurin 
verður týsdagin í næstu viku.

Sjálvt tingarbeiðið er við 
at koma í gongd, sjálvt um 

fundur ikki er í tingsalinum.
Hósdagin fer fíggjar­

nevndin á fund at viðgera 
fýra ymisk mál og  mkiku­
dagin í næstu viku fer ment­
unnarnevndin á fund. Hon 
hevur tveey mál á skránni: 
uppskot um lønar-runn 
til stórmeistaran í talvi og 
miðlastuðulslógina.

Stórmalini
Í allari poitisku skipanini er 
semja um, at hetta hálvárið á 
tingið verður krevjandi.

Fyrst og fremst skal upp­
skotið um eina nýskipan av 
fiskivinnuni eftir nýggjár til­
evnast og viðgerast í tingin­
um. Hetta er eitt sera trupult 
mál við nógvum smálutum í, 
sum tingfólk hava meiningar 
um uppá tvørs av øllum 
flokkum.

At fáa málið samtykt 
krevur dygdargott politiskt 
handalag.

Stjórnarskipanin er eisini 
á skránni. Løgmaður hevur 
kallað flokkarnar á fund í 
hesi og í næstu viku.

Stjórarskipanin er eitt 
mál, sum flokkarnir meira 
ella minni vóru samdir 
um í 2011, men nú skal ein 
nýggj semja gerast. Eisini 
í hesum máli er tað so, at 

trupulleikarnir eru í smá­
lutunum ella sum danir siga 
“djævelen sidder i detaljen”.

Heilsuverk og pensjón
Tvey onnur stórmál eru 
eisini eftir at loysa.

Landsstýriskvinnan við 
almannamálum, Eyðgunn 
Samuelsen, hevur pensjóns­
malíð at taka sær av.

Málið hevur verið í stoypi­
skeiðini leingi, men enn er 
ongin semja funnin um, 
hvussu hetta skal loysast.

Ein spurningur er, hvussu 
nógv skal gjaldast gjøgnum 
Samhaldsfasta og hvussu 
nógv skal vera pensjón hjá tí 
einstaka.

Tað loypti øði í andstøð­
una, tá ið samgongan í fjør 
lækkaði grundupphæddina 
í pesnjónini og flutti tað í 
Samhaldsfasta.

Serliga var tað Sam­
bandsflokkurin, sum fanst 
at hesum og vil fegin hava 
grundupphæddina í fólka­
pensjónini aftur á tað støðið, 
sum tað var.

Hitt stórmálið er heilsu­
verkið.

Ein arbeiðsbólkur hevur 
enn einafedrð gjørt eitt álit 
við tilmælum. Landsstýris­
kvinnan við heilsumálum  

ætlar, at hetta álit skal vera 
grudnarlag undir einum 
aðalorðaskifti um heilsu­
verkið.

Aðalorðaskiftið kann 
helst brúkast sum grundar­
lag undir avgerðunum um, 
hvussu politiska skipanin fer 
at raðfesta framtíðar heilsu­
verk.

Vit skulu eftir tilmæl­
inum framvegis hava trý 
sjúkrahús, men allar skurð­
viðgerðir skulu fara fram í 
Havn.

Poltiskt skal so raðfestast, 
hvat skal fara fram á hinum 
sjúkrahúsunum.

Brennandi spurningurin 
er um full tilbúgving skal 
vera á Klaksvíkar sjúkrahúsi 
og so um øll trý sjúkrahúsini 
skulu lrekawst undir einari 
felags leiðslu.

Fyri at tryggja heilsuverki 
frameftir, er neyðugt, at pol­
itiskt svar fæst uppá hesar 
spurningarnar og at pening­
ur verður settur av til tað, 
sum verður raðfest.

